
Bata pa si Dodoy, daghan na 

siya og pangutana. Usa ka 
adlaw niana nangutana siya sa 
iyang inahan, “Nay, Kinsa ang 
kinakusgan sa tanan?” “Ang 
bukid anak, kay taas na lig-on 
pa siya.”  

Niadto si Dodoy sa bukid ug 

iya kining gipangutana.   “Bukid, 
ikaw ba ang kinakusgan sa 
tanan?” Miingon ang bukid, “dili 
ako!   nasalipdan man gani ako 
sa mga punu-an sa kahoy!” 

Nangutana na usab si Dodoy 

sa kahoy, “Punuang kahoy, ikaw 
diay ang kinakusgan sa tanan?”  
“dili man ako, huyopon man 
gani ko sa makusog nga 
hangin”.  

Busa niadto na usab si Dodoy 

sa hangin ug iyang gipangutana 
kini, “Hangin, ikaw ba gayud 
ang kinakusgan sa tanan?” “dili 
ako, si Ulan ang kinakusgan 
namong tanan.”  

Gisuta ni Dodoy kon tinuod 

ang gisulti ni hangin, busa iyang 
gipangutana si Ulan, “Ikaw ba 
ang kinakusgan?” Tubag ni Ulan, 
“Ha! ha! ha! dili ako. Si Yuta ang 

kinakusgan kay suyupon ko niya 
kanunay.”   

  

 

 

 

 

 

 

 

 

 

Nangutana na usab siya ni 
Yuta, “Kinsa man ang 
kinakusgan ikaw ba?” Ug kini 

mitubag “dili ako, suyopon man 
gani sa mga tanum ang akong 
sustansiya.” 

“Ang naghimo kanatong tanan 
mao ang kinakusgan”, sumpay 
pa niya. 

Gikapoy na si Dodoy ug 
naglibog siya kong kinsa ba 
gayud ang naghimo sa tanang 
mga butang. 

 

  

 
 
 
 
 
 
 
 
 
 
 
 

8 
 



 
 
Busa nipauli si Dodoy, natabo 

niya ang iyang nanay ug 
gipangutana pag-usab, “Nay, 
kinsa diay ang naghimo sa 
tanang mga butang?  

Miingon si Nanay, “Ang 
GINO-O. Siya ang Labing 
Gamhanan ug mao ang 
naghimo sa tanan, anak.” 

Mga Pangutana: 

 
1.​ Unsang mga butanga ang 

gika-istorya ni Dodoy? 
 

2.​ Unsay buot mahibaloan ni 
Dodoy? 
 

3.​ Sa kataposan, kinsa diay ang 
pinakagamhanan sa tanan? 
Ngano man? 

4.​ Unsa ang kinaiyahan ni Dodoy 
nga gipakita sa istorya? 
 

5.​ Unsa ang pagtulun-an nga 
makuha sa istorya? 

